
ОЛИЙ ТАЪЛИМ ЎҚУВ ЖАРАЁНИДА ПЕДАГОГИК
ТЕХНОЛОГИЯЛАРНИНГ ҚЎЛЛАНИЛИШИ (Ўзбекистон мисолида)
Аллаярова Солиҳа Нарзуллоевна, Ўзбекистон Миллий университети докторанти
(DSc), фалсафа фанлари номзоди.
Аннотация: Мақолада олий таълим ўқув жараёнида педагогик технологияларнинг
қўлланилиши таҳлил қилинган. Педагогик технологияларнинг самарали қўлланилиши
олий малакали кадрларнинг рақобатбардошлигини оширувчи омил эканлиги асосланган.
Мавзу юзасидан ўтказилган социологик сўров натижалари таҳлил қилинган ва аниқланган
камчиликларни бартараф этишга оид хулосалар берилган.
Калит сўзлар: олий таълим, педагогик технологиялар, таълим сифати.
ИСПОЛЬЗОВАНИЕ ПЕДАГОГИЧЕСКИХ ТЕХНОЛОГИЙ В УЧЕБНОМ ПРОЦЕССЕ
ВЫСШЕГО ОБРАЗОВАНИЯ (в примере Узбекистана)
Аллаярова Солиҳа Нарзуллоевна, докторант (DSc) Национального
университета Узбекистана, кандидат философских наук.
Аннотация: В статье анализируется использование педагогических технологий в
учебном процессе вузах Узбекистана. Обосновано эффективного использование педагогических
технологий как фактор предоставляющий конкурентоспособности выпускников вузов.
Анализировано результаты проведенного социального опроса и разработано предложении
устранении определенных недостатков и проблем в учебном процессе.
Ключевые слова: высшее образования, педагогические технологии, качество
образования.
USE OF PEDAGOGICAL TECHNOLOGIES IN THE TEACHING PROCESS OF HIGHER
EDUCATION (in the example of Uzbekistan)
Allayarova Solikha Narzulloevna, doctoral candidate (DSc) National university of
Uzbekistan, candidate of philosophical sciences.
Abstract: The article analyzes the use of pedagogical technologies in the educational process of
universities in Uzbekistan. The effective use of pedagogical technologies as a factor providing the
competitiveness of university graduates has been substantiated. The results of the conducted social
survey were analyzed and a proposal was developed to eliminate certain shortcomings and problems in
the educational process.
Key words: higher education, pedagogical technologies, quality of education.
Олий таълимдаги халқаро тенденциялар педагогик технологияларнинг талаб
юқори бўлган малакали мутахассислар тайёрлашдаги аҳамияти қанчалик муҳим
эканлигини кўрсатмоқда32. Бу жаҳондаги глобаллашув, фан ва технологияларнинг
ривожи, қолаверса, ахборот кўламининг ортиши оқибатида вужудга келаётган
32

нобарқарор ҳаёт тарзида битирувчиларнинг касбий кўникма (hard skills) ва мослашиш
кўникмалари (soft skills)нинг қай даражада ўзлаштирилиши билан боғлиқ. Жаҳон
тажрибаси шуни кўрсатмоқдаки, сўнгги йилларда олий таълим муассасаси (ОТМ)нинг
рейтинги илмий натижаларнинг амалиётга қўлланилиши, фан ютуқларини иқтисодий
ривожлантиришга самарали қўллай оладиган касбий ва мослашиш кўникмалари
юқори бўлган битирувчилар билан боғлиқ33. Талабада касбий малака ва мослашиш
кўникмалари ўқув жараёнида шаклланади, ривожланади. Саккиз семестр давомида
танланган йўналиш давлат таълим страндартида белгилаб қўйилган билим, малака,
кўникма ва компетенцияларни ўзлаштириш ОТМда ўқув жараёнини ташкил
этишнинг бир қатор омилларига боғлиқ. Мақолада ана шу омиллардан бири –
педагогик технологиялар, уларнинг ўқув жараёнига татбиқ этилиш даражаси, ютуқ ва
камчиликларни таҳлил қилинади. Унда бирламчи эмпирик тадқиқотлар асосида
олинган далиллар асосида таҳлил ва муҳокамалар тақдим этилган. Таҳлиллар индуктив
хулосаларга олиб келган бўлиши мумкинлиги олдиндан айтиб ўтамиз.
Сўнгги йилларда ривожланган давлатлар қатори Ўзбекистонда ҳам ижтимоийиқтисодий ривожланишнинг устувор йўналишларига ҳамда халқаро стандартлар
талабларига мос келадиган олий таълим тизимини яратиш бўйича кенг кўламли
ишлар амалга оширилди. Жумладан, 2020 йил 19 май куни “Таълим тўғрисида”ги
қонун янги таҳрирда қабул қилинди. Ундаги энг муҳим ўзгаришлар сифатида
қуйидагиларни келтириш мумкин:
- таълим ва тарбияга миллий ҳамда умуминсоний қадриятларнинг
сингдирилганлиги принципи киритилган;
- нодавлат таълим ташкилотлари томонидан умумий ўрта ва ўрта махсус
таълимнинг амалга оширилиши мумкинлиги мустаҳкамланган;
-таълим олишнинг кундузги, сиртқи, кечки, инклюзив, экстернат, оилада
таълим олиш, мустақил таълим олиш, шаклларига қўшимча масофавий, дуал, катта
ёшдагиларни ўқитиш ва уларга таълим бериш кабилар кирилган.
Шу билан бирга, Ўзбекистон Республикасини янада ривожлантириш бўйича
Ҳаракатлар стратегиясида “Узлуксиз таълим тизимини янада такомиллаштириш,
юқори малакали кадрларни тайёрлаш самарадорлигини ошириш”34 вазифаси
белгиланган. Шунингдек, Ўзбекистон Республикаси Президентининг 2019 йил 8
октябрдаги “Ўзбекистон Республикаси Олий таълим тизимини 2030 йилгача
ривожлантириш
концепциясини
тасдиқлаш
тўғрисида”ги
ПФ-5847-сонли
Фармонида олий таълимни ривожлантиришнинг узоқ муддатли стратегик
вазифалари қаторида замонавий педагогик технологияларни жорий этиш юзасидан
тавсиялар ишлаб чиқиш35 белгилаб қўйилган.
33

The World University Rankings 2020: results announced. Times Higher Education (THE)

34

Ўзбекистон Республикаси қонун ҳужжатлари тўплами, 2017 йил., 6-сон, 70-модда.

Олий таълим ўқув жараёнида педагогик технологияларнинг қўлланилишига
оид кўплаб тадқиқотлар олиб борилган, диссертациялар ҳимоя қилинган, давлат ва
нодавлат, халқаро грант лойиҳалари бажарилган. Зеро, фан-техника тараққий этиб
борар экан, таълим технологиялари ундан ортда қолмаслиги лозим. Аслида тўғри
ташкил этилган таълим жамият ривожланишининг асосий омил эканлиги барчага
маълум.
Инновацион
ривожланиш
вазирлигининг
Ўзбекистон
Миллий
университетида
бажарилаётган
ПЗ-20170929789-сонли
лойиҳа
доирасида
республикамизнинг барча ҳудудларида жойлашган ОТМларида таълим соҳалари
бўйича танлаб олинган жами 620 нафар талабадан социологик сўров ўтказилди
(шундан 582 та сўров варақалари натижалари ҳаққоний деб баҳоланди).
6,9%

Жиззах Политехника институти

6,0%

Термиз давлат университети

5,2%

Нукус давлат Педагогика институти

Андижон давлат университети

Қарши давлат университети

ТТА Фарғона филиали

1-расм. Респондентлар ОТМ кесимида.
Таълим соҳалари бўйича респондентлар қуйидаги нисбатни ташкил этди:
33,2%

10,3%

5,2%

2- расм. Таълим олиш соҳалари бўйича респондентлар нисбати.

Ўқув жараёнида интерфаол метод ва педагогик технологиялардан
фойдаланиш танланган йўналиш ва мутахассисликка оид билимларни
ўзлаштиришга қандай таъсир қилади, деган саволга қуйидагича натижалар олинди:

танлаган мутахассислигим учун ўқув
жараёнида интерфаол метод ва
технологиялардан фойдаланиш самарали
эмас

4,0%

салбий таъсир қилади, чунки бу воситалар
талабани асосий билимни олишидан кўра
кераксиз нарсаларга вақт сарфлашига олиб
келади

4,0%

интерфаол метод ва технологиялар таълим
сифатини ошишига ижобий таъсир қилади,
бироқ ўқитувчиларнинг ўзлари бу
воситалардан самарали фойдаланишда
етарли тажриба ва маҳоратга эга эмас

19,8%

ижобий таъсир қилади, интерфаол метод
ва технологиялар талабаларни ижодий,
образли фикрлашга йўналтира олади

72,2%

0,0%

20,0%

40,0%

60,0%

80,0%

3-расм. Талабаларнинг ўқув жараёнида интерфаол метод ва педагогик
технологияларидан фойдаланишга муносабати.
Ушбу саволга берилган жавоб соҳада муайян камчилик ва муаммолар
борлигини кўрсатмоқда: респондентларнинг 4 фоизи ўқув машғулотлари давомида
интерфаол метод ва педагогик технологиялар мутахассисликка оид билимларни
эгаллашга салбий таъсир қилади, чунки бу воситалар талабани асосий билимни
олишидан кўра кераксиз нарсаларга вақт сарфлашига олиб келади деган жавобни
белгилаган. 582 та талабага нисбатан 4 фоиз 23 та талабани ташкил этади.
Талабаларнинг бу хулосага келишига бир нечта таҳминий сабаблар мавжуд.
Жумладан,
- биринчидан, ўқув машғулотларида профессор-ўқитувчилар томонидан
қўлланилган интерфаол метод ва педагогик технологияларнинг касбий малака ва
кўникмаларни ривожлантиришга хизмат қилувчи хусусиятлари талабага етарлича
мақсадга мувофиқ етказилмаган. Бу эса, педагог-ўқитувчининг касбий маҳорати
талаб даражасида эмаслигини билдиради.
- иккинчидан, ушбу жавобларни белгилаган талабаларнинг ўқув
машғулотларига киришувчанлиги, ўзлаштириш фаоллигининг пастлиги ва
профессор-ўқитувчи томонидан мақсадли қўлланилган илғор педагогик
технологиялар моҳиятини тушуниб етмаганлиги билан ҳам алоқадор бўлиши
мумкин.

- учинчидан, респондентлар томонидан жавоблар автоматик тарзда
белгиланган бўлиши мумкин.
19,8 фоиз билан белгиланган “интерфаол метод ва технологиялар таълим
сифатини ошишига ижобий таъсир қилади, бироқ ўқитувчиларнинг ўзлари бу
воситалардан самарали фойдаланишда етарли тажриба ва маҳоратга эга эмас”,
деган жавоб ҳам олий таълим тизимида жиддий муаммолар борлигини билдиради.
Деярли 20 фоиз талабалар дарс бераётган профессор-ўқитувчиларнинг педагогик
маҳорати талабга жавоб бермайди деган фикрни билдирмоқда.
72,2 фоиз респондентлар ўқув жараёнида интерфаол метод ва педагогик
технологияларидан фойдаланиш мутахассисликка оид билим ва малакаларни
ривожланишига “ижобий таъсир қилади, интерфаол метод ва технологиялар
талабаларни ижодий, образли фикрлашга йўналтира олади”, - деган жавобни
белгилаган. Бу кўрсатгич соҳада камчиликлар билан бирга ютуқлар борлигидан
далолат беради.
Сиз таҳсил олаётган йўналишдаги мутахассислик фанларида педагогик
технологияларни қўллаш даражасини қандай баҳолайсиз, деган саволларга
респондентлар қуйидагича жавоб берган:
17,9%

Жиззах Политехника институти

28,2%

Термиз Давлат университети 2,9%
Чирчиқ Давлат Педагогика институти

Урганч Давлат университети

14,3%

Самарқанд Давлат университети

35,7%

8,9% 5,6%

11,9%
48,9%

7,8%

53,6%
37,5%

12,5%
47,5%

33,3%

63,3%

26,8%

56,1%

ТТА Фарғона филиали 1,7%10,2%

Умуман фойдаланилмайди

6,9%

59,3%

30,4%

Бухоро Давлат университети 3,3%10,0%

4,9%
37,9%

28,9%

7,5% 7,5%

Қарши Давлат университети 2,4%

39,3%

31,0%

10,2% 6,8% 11,9%

Андижон Давлат университети 3,3%

2,9%

65,9%

24,1%

Гулистон Давлат университети 3,6%

17,9% 2,6%
42,9%

29,3%

Наманган Мухан-Қур. институти

25,6%

51,4%

10,7%

Навоий Давлат Педагогика…

Нукус Давлат Педагогика институти

7,7%

62,7%
26,7%

14,6%
25,4%

33,3%

0,0%
20,0%
40,0%
60,0%
Паст даражада
Жавоб беришим қийин
Ўртача

16,7%
80,0%
Яхши

10,0%
100,0%
Юқори

4-расм. Мутахассислик фанларини ўқитишда педагогик технологиялардан
фойдаланиш кўрсатгичи.
Мутахассислик фанларини ўқитишни ҳар тарафлама – ташкилий, ўқув –
методик, илмий жиҳатдан юқори даражада олиб бориш ОТМнинг асосий
вазифаларидан биридир. Бироқ шунга қарамай сўров натижаларида айрим ОТМ
талабалари ўқув жараёнида педагогик технологияларнинг қўлланилишини
кузатмаганлигини қайд этган (1,2 фоиз). Шу билан бирга, педагогик

технологияларнинг қўлланилиши паст даражада (10,5 фоиз) ва жавоб беришим
қийин (9 фоиз) деган жавоблар ҳам айрим ОТМларда ўқув жараёнининг талаб
даражасида ташкил этилмаётганлигини кўрсатади. Дарс машғулотларида педагогик
технологияларнинг ўз ўрнида қўлланилиши кўп жиҳатдан профессор-ўқитувчининг
касбий маҳорати, ўз соҳасининг илмий асосларини чуқур билиши билан боғлиқ.
Ахборот коммуникация технологиялари, яъни аудиториянинг моддий-техник
таъминоти педагогик технологияларни қўллашнинг иккиламчи воситалари
эканлигини ёдда тутиш лозим.
Респондентларнинг ярмидан кўпи мутахассислик фанларини ўқитишда
педагогик технологиялардан ўртача (26 фоиз) ва яхши (43 фоиз) фойдаланиладиган
деган жавобни белгилаган. Умуман олганда, олий таълимда мутахассислик
фанларини ўқитишни тўлиқ ҳажмда таълим соҳаси учун самарали бўлган таълим
технологиялари асосида ташкил этиш лозим. Чунки юқорида келтирганимиздек,
битирувчиларнинг яхши кадр бўлиши мутахассислик фанларига оид билим,
кўникма ва малакаларни ўзлаштириши, касбий компетенцияларни мустақил
ривожлантира олиши билан боғлиқ. Бу сифатлар бевосита маъруза, амалиёт,
семинар, лаборатория машғулотларида тўғри қўлланилган педагогик технологиялар
асосида шаклланади.
ОТМ да таълим бериш даражасини яхшилаш учун қуйидагилардан қайси
бирларини таклиф этасиз деган саволга қуйидагича жавоб берилган:

14,1%

16,4%

46,5%

5-расм. ОТМ да таълим бериш даражасини яхшилаш омиллари.
Юқоридаги натижалар сўров ўтказилган ОТМларда
талабалар илмий
манбалар, ўқув адабиётларига бўлган эҳтиёжнинг қондириши ҳамда ўқув жараёнига

интернет имкониятларидан самарали фойдаланиш механизмларини татбиқ
этилишини таълим сифатини ошириш омиллари сифатида баҳоламоқдалар.
Шунингдек, ўқув машғулотларида тўғри қўлланилган педагогик технологиялар ҳам
ўқитиш самарадорлигини ошириш воситасиларидан бири деб эътироф этилган.
Хулоса қилиб айтганда, мавзу доирасида олиб борилган тадқиқот натижалари
олий таълим ўқув жараёнида педагогик технологияларнинг қўлланилиши бўйича
халқаро замонавий тенденцияларнинг илғор хусусиятларини миллий таълим
тизимига татбиқ этилиши мақсадга мувофиқ эканлигини кўрсатмоқда. Хусусан,
-келажакда таълим субъектлари ўз-ўзини ривожлантиришга онгли
ёндашишлари лозим (талаба илм ва касб ўрганиш – ўзи учун зарур эканлигини
англаб етмагунча тизимда ижобий ўзгаришлар содир бўлмайди);
-узлуксиз таълимнинг барча босқичларида фаолият юритаётган профессорўқитувчиларнинг касбий малакалари билан бирга АКТ компетенцияларини замон
талабларига жавоб бера оладиган даражага кўтариш лозим;
-ўқув жараёнини ташкил этишда талабаларнинг мустақил таълим
машғулотларини бажаришнинг ахборот-методик таъминотини кечиктирмасдан
талаб даражасида ташкил этиш зарур (жорий ўқув йилидан кредит-модуль
тизимига ўтаётган бир вақтда, ўқув юкламасининг нисбатан кўп қисмини ташкил
этадиган мустақил таълимни ташкил этиш бўйича олий таълимда фаолият
юритаётган барча профессор-ўқитувчиларда етарли тасаввур, тажриба, малака
мавжуд деб айта олмаймиз).
Умуман олганда, Ўзбекистонда олий таълим тизимида ўқув жараёнини
ташкил қилишда педагогик технологияларни амалиётга кенг ва самарали татбиқ
қилишни кучайтириш давр талабидир.

MAKTABGACHA TA’LIM MUASSASALARIDA GIMNASTIKA
MASHGULOTLARIGA O`RGATISHNING AXAMIYATI .
Мaxkamov AkmaljonYuldashevich
QDPI
Annotatsiya; Maqolada maktabgacha ta’lim tashkiloti tarbiyalanuvchilarini hamda
uzluksiz ta’limning keyingi bosqichida jismoniy tarbiyaning ahamiyati asosiy mazmuni va
jismoniy tarbiyaning turlari, ularda bolalar uchun chaqqonlik harakatlari, muvozanat maxorati
hamda o’zgarib turadigan sharoitlarga tez va oson moslashib ketishga mo’ljallangan mashqlar
haqida ma’lumotlar keltirilgan.

THE IMPORTANCE OF TEACHING GYMNASTICS IN PRESCHOOL
EDUCATIONAL INSTITUTIONS.

Annotation In the article is informed aboute physical training in early stages pre-school
education and also importance physical education, types of physical culture, skills, masteing of
balanceand exerusers directed into adaptation movement fo changing circumstances.

exercises, artificialmovement, exercise that develops total, physical dowlands, coordination of
actions, item gymnastics
РОЛЬ ОБУЧЕНИЯ ГИМНАСТИЧЕСКИХ УПРАЖНЕНИЙ В ДОШКОЛЬНОМ
ОБРАЗОВАНИИ
Махкамов Акмалжон Юлдашевич

Аннотация: В статье представлена информация о важности физичского
воспитания на ранних этапах дошкольного образования, а также о важности физического

